
OMMAVIY OFERTA 
aksiyani o‘tkazish to‘g‘risida 
«HUMO yoqilg‘i kartasi»

Mazkur ommaviy oferta (bundan buyon — Oferta) «HUMO yoqilg‘i kartasi» aksiyasida (bundan buyon — Aksiya) ishtirok etish shartlarini belgilaydi. Aksiya «Garant bank» AJ (bundan buyon — Bank) va «Milliy banklararo protsessing markazi» AJ — “HUMO” milliy to‘lov tizimi operatori (bundan buyon — MTTO yoki “HUMO” MTt) tomonidan o‘tkaziladi.
Mazkur Oferta noma’lum doiradagi shaxslarga qaratilgan rasmiy taklif hisoblanadi hamda O‘zbekiston Respublikasi Fuqarolik kodeksining 367–369-moddalariga muvofiq, Ishtirokchi tomonidan ushbu Ofertada nazarda tutilgan shartlar bajarilgan paytdan boshlab tuzilgan deb hisoblanadi.

1. Umumiy qoidalar
1.1. Aksiya O‘zbekiston Respublikasi Prezidentining 2025-yil 10-dekabrdagi PF-246-sonli Farmoni talablariga muvofiq, yoqilg‘i uchun naqd pulsiz to‘lovlar ulushini oshirish maqsadida o‘tkaziladi.
1.2. Aksiya mijozlarga yoqilg‘i uchun qulay to‘lov vositasini taqdim etish hamda bank kartalaridan foydalanishni rag‘batlantirishga qaratilgan.
1.3. Aksiyada ishtirok etish mijoz tomonidan mazkur Oferta shartlarini to‘liq va so‘zsiz qabul qilishini anglatadi.
1.4. Mazkur Aksiya O‘zbekiston Respublikasi qonunchiligiga muvofiq lotereya hisoblanmaydi va mijozlar faolligini rag‘batlantirish maqsadida o‘tkaziladi.
1.5. Mazkur Ofertaning aksepti Ishtirokchi tomonidan uning barcha shartlari hech qanday istisno va/yoki cheklovlarsiz to‘liq qabul qilinganini anglatadi hamda yozma shartnoma tuzilganiga tenglashtiriladi.
1.6. Mazkur Ofertani aksept qilgan holda, Ishtirokchi quyidagilarni tasdiqlaydi:
— mazkur Oferta bilan to‘liq tanishgan, uning shartlariga rozi va ularga rioya qilish majburiyatini oladi;
— Ofertaning mazmuni va undan kelib chiqadigan huquqiy oqibatlar unga tushunarli;
— u huquqiy layoqatga ega bo‘lib, Tashkilotchi bilan shartnomaviy munosabatlarga kirishish huquqiga ega.

2. Aksiya tashkilotchisi
Aksiya tashkilotchilari:
«Milliy banklararo protsessing markazi» AJ va «Garant bank» AJ
«Garant bank» AJ — O‘zbekiston Respublikasi Markaziy bankining 2022-yil 16-iyuldagi 42-sonli litsenziyasi asosida faoliyat yuritadi.
«Milliy banklararo protsessing markazi» AJ — O‘zbekiston Respublikasi Markaziy bankining 2024-yil 12-dekabrdagi 2-sonli litsenziyasi asosida faoliyat yuritadi.

3. Aksiya o‘tkazilish muddati
3.1. Aksiya 2026-yil 1-apreldan 2026-yil 30-aprelgacha (shu kuni ham kiradi) o‘tkaziladi (bundan buyon — Aksiya davri).
3.2. Aksiyada faqat Aksiya davrida «Garant bank» AJ tomonidan chiqarilgan HUMO kartalari ishtirok etadi. Aksiya doirasida hisobga olinadigan tranzaksiyalar faqat Aksiya davrida amalga oshirilgan bo‘lishi kerak.
3.3. Mazkur Oferta muddati NMPM va «Garant bank» AJ tashabbusi bilan uzaytirilishi mumkin. Bu haqda yangilangan Oferta matni rasmiy veb-saytlarda e’lon qilinadi.


4. Aksiyada ishtirok etish shartlari
4.1. Aksiyada ishtirok etish va mukofot olish uchun Ishtirokchi quyidagi shartlarni bir vaqtning o‘zida bajarishi lozim:
— «Garant bank» AJda HUMO kartasini rasmiylashtirish (filialda yoki mobil ilova orqali);
— O‘zbekiston Respublikasi hududidagi istalgan yoqilg‘i quyish shoxobchasida (AZS, AGNKS yoki AGZS) yoki elektrotransport zaryadlash stansiyasida HUMO kartasi orqali kamida 80 000 (sakson ming) so‘m miqdorida to‘lovni amalga oshirish.
4.2. Aksiyada faqat «Garant bank» AJ tomonidan chiqarilgan HUMO kartalari ishtirok etadi. Kobbeyj (xalqaro tizimlar bilan qo‘shma) kartalar ishtirok etmaydi.
4.3. Aksiya davrida HUMO kartasini rasmiylashtirish komissiyasiz amalga oshiriladi.

5. Mukofot va uni berish tartibi
5.1. 4.1-band shartlari bajarilganda, MTTO Ishtirokchilar ro‘yxatini shakllantiradi va «Garant bank» AJga yuboradi. Bank Ishtirokchiga 60 000 (oltmish ming) so‘m miqdorida mukofotni hisoblaydi.
Mazkur summa soliqlar ushlab qolingan holda belgilanadi. Bank daromad solig‘i va boshqa majburiy to‘lovlarni amaldagi qonunchilikka muvofiq mustaqil ravishda amalga oshiradi.
5.2. Mukofot miqdori qat’iy hisoblanadi va 4.1-bandda ko‘rsatilgan minimal summadan ortiq tranzaksiya hajmiga bog‘liq emas.
5.3. Mukofot tranzaksiya amalga oshirilgan kundan boshlab 3 ish kuni ichida HUMO kartaga tushiriladi.
5.4. Mukofot har bir Ishtirokchiga (JShShIR bo‘yicha) faqat bir marta, Aksiya davridagi birinchi tranzaksiya uchun beriladi.
5.5. Mukofotni to‘lash faqat «Garant bank» AJ tomonidan amalga oshiriladi.

6. Cheklovlar
6.1. Aksiya doirasida hisoblangan mablag‘lar:
— naqd pul shaklida berilmaydi (Bank qoidalarida boshqacha nazarda tutilmagan bo‘lsa);
— uchinchi shaxslarga o‘tkazilmasligi mumkin;
— bank kartalaridan foydalanish qoidalariga muvofiq ishlatiladi.
6.2. Bank firibgarlikning oldini olish maqsadida qo‘shimcha cheklovlar joriy etish huquqiga ega.

7. Tomonlarning huquq va majburiyatlari
7.1. Ishtirokchi mazkur Oferta bilan tanishishi va barcha shartlarni bajargan holda mukofotni talab qilish huquqiga ega.
7.2. Ishtirokchi mazkur Oferta shartlariga rioya qilishi va Bankka to‘g‘ri ma’lumot taqdim etishi shart.
7.3. MTTO va «Garant bank» AJ Aksiyani ushbu Oferta asosida o‘tkazishni ta’minlaydi hamda Ishtirokchilar ma’lumotlarining maxfiyligini kafolatlaydi.

9. Shaxsiy ma’lumotlar
9.1. Bank Aksiya shartlarini (jumladan muddatlarini) o‘zgartirish huquqiga ega va bu haqda rasmiy kanallarda e’lon qiladi.

10. Yakuniy qoidalar
10.1. Mazkur Oferta rasmiy veb-saytda e’lon qilingan paytdan boshlab kuchga kiradi.
10.2. Ofertaning aksepti Aksiya shartlarini bajarish orqali amalga oshiriladi.
10.3. Mazkur Oferta bilan tartibga solinmagan barcha masalalar O‘zbekiston Respublikasi qonunchiligiga muvofiq hal etiladi.

